
دلبای گۆرانیبێژ و 
سەماكەری بەناوبانگی كورد لەسوید پێشەنگە

دلبا كچە ك������ورد لەباكووری 
كوردستان لەدایكبووە، لەوكاتەی 
دلبا تەمەنی تەنها چوار س������اڵ 
وەكو  خێزانەكەی  لەگ������ەڵ  بووە 
پەناهەندە رویان لەوڵاتی س������وید 
ئوپسالاو  لەش������ارەكانی  كردووەو 
دلبا  نیش������تەجێبوونە.  كارلستاد 
چوار خوش������ك و برای دیكەی 
هەیە، دلس������ا، دلنارین، دلبەر و 

ئاسان. 
چۆت������ە  دلب������ا  ئەوكات������ەی 
باخچەی ساوایان دەستی كردووە 
بەفێربوونی پیانۆ. هەروەها خۆی 
لەس������ەر ژەنینی ئامێری گیتار 

راهێناوە. ئەو خانمە كوردە س������ەرەتا بە DJ دەس������تیپێكردووە، 
پاشان وەكو كۆڕس لەگەڵ گۆرانیبێژە ناودارەكانی سوید وەكو 

جنێفەر براون و ئێریك گاد بەشداربووە. 
لەساڵی 1996 دلبای كچە گۆرانیبێژی تازە پێگەیشتووی 
كورد یەكەمین ئەلبووم������ی خۆی بەناوی دلبا بڵاوكردۆتەوە. 
پاشان بەتەنها گۆرانیەكی دیكەی بڵاوكردۆتەوە بەناونیشانی 
)I'm sorry( واتە )بمبەخش������ە(. هەم������وو هۆنراوەكانی 
گۆرانیەكان������ی ئەو ئەلبوومە لەلایەن دلبا خۆیەوە نوس������راوە. 
ئەلبومی یەكەمی دلبا س������ەركەوتنێكی گەورەی بەدەستهێنا، 
هەروەه������ا ئەو ئەلبوم������ە دوو خەڵات������ی )Grammy( و 
)Aftonbladet(ی بەدەستهێناوە كە گەورەترین خەڵاتی 
مۆزیكی س������ویدییە، ئەو خەڵاتەش لەئەنجامی راپرس������یەكی 

گەورەترین رۆژنامەی سویدیەوە بوو.
 ئەلبووم������ی یەكەمی دلبا تەنها لە س������وید زیاتر لە 100 
هەزار دانەی لێفرۆش������را. پاش������ان لەس������اڵی 1999 دووەمین 
ئەلبوم������ی دلبا بەن������اوی )You & I( وات������ا )تۆ و من( 
بڵاوكرای������ەوە. ئ������ەو ئەلبومەی دلبا تەنه������ا 20 هەزار دانەی 
لێفرۆش������را. ئینجا لەبەهاری 2003 سێیەمین ئەلبومی دلبا 

بەناوی )Revolution( واتە 
)ش������ۆڕش( بڵاوكرایەوە، هاوشان 
لەگ������ەڵ ئەو ئەلبومەی������دا تاكە 
)هەموو  بەناوی  گۆرانیەكیشی 
ش������تە بچووك������ەكان( بڵاوكردەوە 
كە ئ������ەوكات پانتایەكی فراوانی 
دلبا  داگیركردبوو.  رادیۆكان������ی 
بە هەر س������ێ زمان������ی كوردی 
س������ویدی  و  ئینگلی������زی  و 
 2005 لەساڵی  دەڵێت.  گۆرانی 
بەن������اوی  گۆرانیەك������ی  دلب������ا 
بەوات������ای   )Miracle(
كراوە  ئامادەكردووەو  )موعجیزە( 
بە سكۆری زنجیرەی تەلەڤزیۆنی 
 SVT.TV تەلەڤزیۆن������ی ل������ە   )Kommissionen(

سویدی. 
دلبا بەیەكێك لەو كچە گۆرانیبێژانە دادەنرێت كە لەساڵانی 
نەوەدەكان زۆرترین پیرۆزبایی لێكراوە لەسوید. ئەوەی وایكردووە 
دلبا سەركەوتنی زیاتر بەدەس������ت بێنێت ئەوەیە كە دلبا خۆی 
ژەنیارەو ئ������اواز بۆ گۆرانیەكانی دادەنێت و بە س������ێ زمانی 
جیاواز و بەش������ێوەیەكی زۆر س������ەركەوتووانە و بەهەناسەیەكی 

بەسۆز گۆرانیەكانی دەچڕێت.
پێویس������تە بگوترێ، ئێس������تا خاتوو دلبا یەكێكە لەڕكابەرە 
 LETES( س������ەرەكییەكانی پێش������بڕكێی دانس بەن������اوی
DANCE( كە لەكەناڵی 4 ی س������ویدی نیش������اندەدرێت. 
ئەو پرۆگرام������ە هەموو ڕۆژانی هەینی پێش������كەش دەكرێ، 
دلبا لەپرۆگرامی ڕابردوودا بەهاوكاری مامۆستاكەی خۆی 
بەن������اوی )Tobbais Wallin( س������ەركەوتنی بۆ خولی 
دووەم مس������ۆگەركرد. پێش������بینی دەكرێ هونەرمەندی ناوبراو 
لەخولەكانی داهاتوودا س������ەركەوتنی گەورەتر بەدەس������تبهێنێ 
و س������ەری نەتەوەكەی لەوڵاتە مۆزائیكییەكەی س������وید بەرز 

بكاتەوە.

بە بەراورد 
لەگەڵ ئەو ئازادییەی 

هەیە هونەری كوردی پێش 
نەكەوتووە

دیمانە/ فایلی هونەری

مەلەك رۆژهات:

* كەی دەس������تت بە كاری 
هونەری كردووە؟

- لە ساڵی 2004 دەستم بە 
كاری هونەری كردووە هەر ئەو 
س������اڵ ئەلبوومێكم تۆمار كرد، 
ئێس������تاش بە نیازم لە باشووری 
كوردستان بەرهەمێكی نوێ بڵاو 
بكەمەوە كە چەند گۆرانییەكی 
جیاجیا لە خۆ دەگرێت، سەرەڕای 
چەند كارێكی دیكەی هونەری 
وەك كۆنسێرت، هەروەها من ئەم 
ساڵ لە كوردستان بەشداریم لە 
ئاهەنگی س������ەری ساڵدا كرد و 
لەگەڵ هونەرمەند بڵند ئیبراهیم 
چەند گۆرانییەكمان بەو بۆنەیەوە 
پێشكەش كرد ە ئاهەنگەكەش لە 
سەتەلایتی كوردستان راستەوخۆ 

گوازرایەوە.
* ئافرەتی كورد كە رێگای 
هونەری هەڵدەبژێرێت رووبەڕووی 
چەند ئاستەنگێك دەبێتەوە چ لە 
لای������ەن كۆمەڵگاوە یان لە لایەن 
داگیركەران������ەوە بۆ نموونە تۆ لە 
ب����ۆ  ئەم��������ە  توركیا دەژی������ی، 

ت������ۆ چ گرف�����تێكی دروس�ت كرد؟
- ئەوەی راستی بێت من دەمەوێ لە رێگای ئێوەوە بڵێم نازانم 
بۆچی سەرەڕای ئەو ئاستەنگ و گرفتانەی حكومەتی توركیا 
بۆ ئێمەی دروست دەكات دەبینین زۆر لە دایك و باوكانمان رێگا 
ن������ادەن كچان روو ل������ە كاری هونەری بك������ەن و تەنانەت رێگای 
ب������ەردەوام بوونیان لێدەگرن لە خوێندن و زۆر بە س������ادەیی دەڵێن با 
كچانمان بچن بۆ خۆیان لە تەمەنێكی زوودا شوو بكەن بۆ ئەوان 
و ئێمە زۆر باشترە، من خۆیشم دووچاری ئەو بارودۆخە بوومەوە 

خانەوادەكەمەوە  رێ������گای  لە  و 
بوو،  ئاستەنگم بۆ دروست  زۆر 
توركیاش  هەروەه������ا حكومەتی 
نەورۆزدا  ئاهەنگەكانی  زۆر  لە 
رێگایان نەدا ئێمە گۆرانی بڵێن 
ئەمەش بۆ من كارێكی سەخت 
بوو، بەڵام من گوێم بە هیچیان 
نەدا و ب������ەردەوام بووم لە كاری 
هون������ەی خۆم و ت������ا هێزیش لە 
لەشمدا مابێت هەر بەردەوام دەبم 

لە گۆرانی گوتن.
* ت������ۆ دەڵێ������ی ل������ە لایەن 
بۆ  گرفت������ت  خانەوادەكەت������ەوە 
دروست بوو كەچی ئێستا باوكت 
لەگەڵتدایە و كار ئاسانیشت بۆ 

دەكات؟
- باوكم زۆر هاوكاری كردم، 
بەڵام ك������ە دەڵێ������م خانەوادەكەم 
مەبەس������تەم دایك������م و م������ام و 
خاڵەكانم كە ئ������ەوان بە هەموو 
ش������ێوەیەك رێگر ب������وون لەوەی 
م������ن وەك ئافرەتێ������ك گۆرانی 
بڵێ������م و پێی������ان واب������وو ئەم������ە 
كۆمەڵگای  دابونەریتی  لەگەڵ 
ك������وردەواری ناگونجێت و نابێ ئافرەت گۆرانی بڵێن هەرچەند لە 
خانەوادەكشمان پێشتر گۆرانیبێژ هەبووە، بەڵام ئەمە تەنیان بۆ من 
نەبووە بەڵكو هەموو ه������ەر كچێكی كورد رووی لە بواری هونەر 
كردبێ������ت دووچاری ئەم بارودۆخە بووەت������ەوە و رەنگە هەندێكیان 
ه������ەر نەیان توانیبێت بەردەوام ل������ەم كارە و درێژە پێدانی بە هونەر 

سەرەڕای ئەوەی خاوەن توانا و بەهرەی هونەری زۆریش بوون.
* ئێس������تاش دوای ئەوەی بەردەوامیت ب������ە كاری هونەریدا، 

بیروبۆچوونی خانەوادەكەت هەر نەگۆڕاوە؟

  ئەگ������ەر بڕوانین������ە كاروان������ی خانم������ە هونەرمەندانی 
كوردستان لە هەر چوار پارچە داكیر كراوەكی وڵاتی ئێمەدا دەبینین 
هەمیش������ە وەك ئافرەت دووچاری رەگەز پەرستی بوونەتەوە و پیاو و 
كۆمەڵگا و داگیر كاران بوونەتە س������ێكوچكەیەك بۆ رێگە گرتن و 
ئاستەنگ لەبەردەمی بۆ ئەوەی ئەویش وەك هەر ئافرەتێكی نەتەوە 
و گەلێكی دیكەی سەر زەمین بتوانێت بوونی خۆی بسەلمێنێت وەك 
هونەرمەندێك و تەنانەت بۆ ئێمە وەك كورد ئافرەتیش شان بە شانی 
پیاو س������ڵی نەكردووە لە بەرگری كردن لە وڵات و نیشان دانی ئێش 
و ئازارەكان������ی میللەتی كورد بە جیهان لە رێگای هونەرەوە، كەچی 
وەك مێینە بە ش������ێوەیەك لە شێوەكان گرفت و بەربەستی زۆری بۆ 
دان������راوە و هیچ ئافرەتێكی كورد رێگا بە گوڵ نە نەخش������ێنراوە بۆ 
ئ������ەوەی هەر هیچ نەبێت بەهرە و تواناكانی خۆی دەربخات، مەلەك 
رۆژهاتی������ش یەكێكە لەو كچانەی كە هەمان ئێش و ئازاری بینیوە، 
مەلەك لە ساڵی 1988 لە ناوچەی باشقالی شاری وان لە باكووری 
كوردس������تان چاوی بە ژیان هەڵهێناوە و وەك دەیان كچ و كوڕی ئەو 
ش������ارەی ژێر دەستی داگیركار و دوژمنانی كورد هەست بە بەهرەی 
دەنگخۆش������ی كراوە و ملی داوەتە بە گۆرانی گوتن سەرەڕای ئەو 
ئاس������تەنگە كۆمەڵایەتیی و سیاس������ییانە هاتوونەتە سەر رێگای و 
بوون بە كۆس������پێكی گەورە،بەڵام سڵی نەكرد و بەردەوام بووە لەسەر 
درێژە پێدان بەم كاروان������ە، لە چەند رۆژی رابردوو كچە گۆرانیبێژ 
مەلەك رۆژهات لە شاری هەوڵیر بوو بۆ ئەنجامدانی چەند كارێكی 
هونەری، بۆیە بە پێویس������تمان زانی ئەم دیمانەیەی لەگەڵدا س������از 

بكەین.

زۆر لە دایك و باوكانمان 
رێگا نادەن كچان روو لە كاری 
هونەری بكەن و
 تەنانەت رێگای بەردەوام 
بوونیان لێدەگرن لە خوێندن و 
بە سادەیی دەڵێن با كچانمان 
بچن بۆ خۆیان لە تەمەنێكی 
زوودا شوو بكەن

بێگومان دوژمنان چاویان 
بەوە هەڵنایە كە ئەمڕۆ 

پارچەیەكی كوردستان ئازادە 
و میللەتی كورد لە ژێر دەستی 

ئەوان رزگاری بووە

- هەندێكیان بیروبۆچوونیان گۆڕیوە و تا رادەیەك پش������تیوانیم 
لێدەك������ەن بەتایبەتی دوای ئەوەی بۆیان دوركەوت من لە رێگای 
هون������ەرەوە زمان و كلتوری میللەتی كوردی ژێردەس������ت و وڵات 
داگیرك������راو دەڵێمەوە و گۆرانییە رەس������ەنەكانی زیندوو دەكەمەوە 
دەیانپارێزم و هیوا و ئاوتەكانیان 
لە بۆ جیهان دەردەخەم و هەوڵ 
دەدەم میللەتی كورد بە ئازادی 

و ئاشتی و شادبێت .
* لە گۆرانیبێژەكان كامیان 
تۆوە  بەسەر  كاریگەرییان  زیاتر 

هەبووە؟
- من س������ەرەتا زۆر بەدەنگی 
ش������یریڤانا كوردی سەرسام بووم 
و لە دڵەوە ح������ەزم دەكرد بگەم 
بە ئاس������تی ئ������ەو و دەنگم وەك 
دەنگی ئەو خۆشبێت و زۆریش 
گوێم لە گۆرانییەكانی دەگرت، 
بەڵام گوێ لە گۆرانیبێژەكانی 
دیكەش دەگرم وەك فاتێ، گولیس������تان، ش������ڤان پەروەر، محەمەد 
شێخۆ،محەمەد عارف و زۆربەی هونەرمەندە رەسەنەكانی كورد.

* بۆچ������ی ناوی )مەلەك رۆژه������ات(ت هەڵبژارد لە كاتێكدا 
ئەمە نازناوی خانەوادە و گوند و ناوچەی تۆ نییە؟

- مەبەستم لە ناوی رۆژهات ئەوەیە كە رۆژی ئێمەی كوردیش 
هاتووە، ئیتر كاتی ئەوە هاتووە ئێمەی كوردیش بە مافە رەواكانی 

خۆمان بگەین وەك هەموو گەلانی جیهان.
* لە شاری وان لە هیچ گروپێكی هونەریدا بەشداری ؟

- بەڵێ من بەشداریم لەگەڵ چەند گرووپێكدا كردوو و ئێستاش 
خۆم ئامادە دەكەم بۆ ساز كردنی چەند كۆنسێرتێكی تایبەت.

* گۆرانییەكی هاوبەش������ت لەگەڵ هونەرمەند بڵند ئیبراهیم 
گوتووە، ئەمە چۆن بوو؟

 - من پێشتر ناوبانگی هونەرمەند بڵند ئیبراهیمم بیست بوو و 
یەكێك لە دیمانەكانیش������یم بینی بوو، ئەوەی راستی بێت من خۆم 
حەز ناكەم گۆرانی هاوبەش واتە دۆیۆ لەگەڵ هیچ هونەرمەندێك 
بڵێم، كاك بڵن������د داوای لێكردم 
كە من بەشداریی بكەم لەگەڵی 
ل������ەم گۆرانیی������ەدا بۆیە منیش 
ب������ووم، گۆرانییەك������ەش  رازی 
نیشتیمانپەروەرییە  گۆرانییەكی 
بۆ ئاماژە بە هەر چوار پارچەی 
كوردستان دەكات ئەمەش زیاتر 

هاندەرم بوو كە بەشدار بم .
* هەس������تت چۆن بوو كاتێك 
سەردانی كوردس������تانی ئازادت 

كرد؟
- م������ن و ه������ەر كوردێك لە 
هەر شوێنێكی ئەم جیهانە زۆر 
دەبینی  كاتێك  دەب������ی  دڵخۆش 
پارچەیەكی گرنگی وڵاتەكەمان ئازادە، هەمیشە هزر و خەیاڵمان 
ئەوە بوو كە دەبێ كوردستانی ئازاد چۆنە، خەڵك و حكومەتەكەی 
چۆنە،كاتێك هاتمە س������ەر سنوور و ئاڵای كوردستان بینی هەستم 
بە خۆش������ی وش������ادییەك كرد كە وەس������ف ناكرێت و ئەو كاتە بۆم 

دەركەوت كە پێویس������تە مرۆڤ بە هەموو هێز وتوانایەكی هەوڵ 
بدات بۆ ئەوەی ئازادی بۆ خۆی و وڵاتەكەی بەدەس������ت بهێنێت 
ئەگەر بۆ كاتێكی كەمیش بێت و پێویس������تی بە قوربانی زۆریش 

هەبێت.
* دوژمنانی كوردس������تان هەمیشە هەڕەش������ەمان لێدەكەن وەك 

هونەرمەندێكی ئافرەت ربۆچوونی تۆ چییە بۆ ئەم هەڕەشانە؟
- هونەرمەند ش������ڤان پەروەر دەڵ������ێ بەرخودان ژیان، منیش پێم 
وایە پێویس������تە خەبات و بەرخودانی ئێمە بەردەوام بێت، بێگومان 
دوژمنان چاویان بەوە هەڵنایە كە ئەمڕۆ پارچەیەكی كوردس������تان 
ئازادە و میللەتی كورد لە ژێر دەس������تی ئەوان رزگاری بووە ئەم 
هەڕەش������انەش كارێكی ئاساییە بۆ ئەوان، بەڵام پێویستە ئێمە یەك 
هەڵوێست و بیروڕامان هەبێت بۆ دوژمنان، چونكە بە یەكگرتنی 
ریزەكانمان دەتوانین هەموو هەڕەشە و پیلانەكانیان پوچەڵ بكەینەوە 
و نەهێڵین دڵیان خۆش بێت، ئێمە پێوەیس������تە دەس������تی ئاشتی بۆ 
هەموو لایەك درێژ بكەین، چونكە ئێمە میللەتێكی ئاشتیخوازین، 
هەروەها پێویس������تە میللەتی كورد لە هەموو پارچەكان بە گشتی 
و باش������وور بە تایبەتی پشتگیری لە س������ەركردایەتی كورد بكات 
و پش������تیوان و هاوكاری بڕیارەكانی بێت ب������ۆ ئەوەی بتوانین ئەم 

ئازادییە ئێستا هەیە بەردەوام بێت.
* تۆ دووەم جارە س������ەردانی باكووری كوردس������تان دەكەیت چ 
جیاوازییەك������ت بینی لە نێوان هونەری گۆرانی گوتن باش������وور و 

باكوور دەبینی؟ 
- دیارە ئازادبوونی باشوور جیاوازییەكی دروستكردووە لەنێوان 
هونەر و ئاس������تی هونەر و ئەو شێوازەی پێشكەش دەكرێت، لەبەر 
ئەوەی تا ئێس������تا باك������وور لەژێر دەس������تی داگیركاردایە دەبینین 
گۆرانییەكانی زیاتر مۆركی سیاس������ی و وڵاتپارێزی پێوە دیارە، 
هەرچەندە بەشێكی زۆری گۆرانییەكانیش خۆشەویستین و باس 
لە س������ەربوردەی عەش������قێك دەكات، بەڵام لە باكوور ئەم شێوازە تا 
رادەیەك كەمترە لەبەر ئەوەی ئەم پارچەیە ئازادە ولەژێر دەس������تی 
داكیر كاردا نییە، گۆرانییەكانی دەتوانین بڵێین مۆركی سیاسی 
كەمترە و دەبینین باس������ی دڵداری تێدا زاڵترە لە سروود و گۆرانی 
سیاس������ی و وەڵاتپارێ������زی ئەمەش بە لای من������ەوە كارێكی زۆر 

ئاساییە.
* ئەی ئاستی هونەر لە باكوور چۆن دەبینی؟

 - ئەوەی راس������تی بێت وەك پێویست نییە هەرچەندە ژمارەیەك 
زۆر هونەرمەن������دی بە توانا و خ������اوەن بەهرە دەركەوتوون وەك بڵند 
ئیبراهیم، حەسەن شەریف، زەكەریا، چۆپی فەتاح، سامان عومەر 
و چەندین هونەرمەندی دیك������ەش كە توانیویانە خزمەتێكی زۆر 
ب������ە هونەری كوردی بكەن لە زۆر رووەوە، چونكە ئەو ئازادییەی 
كە ئێس������تا هەیە دەرفەتی دەبوایە كاری رەسەنی زیاتر پێشكەش 
بكرێت كە رەنگدانەوەی ئەوە ئازادییە بێت كە هەیە وەك بڵێی ئەم 

ئازادییە بە باشی نەقۆزراوەتەوە.
وەك  و  مرۆڤێ������ك  وەك  چی������ن  ئاواتەكان������ت  و  هی������وا   *

هونەرمەندێك؟
- ئەمڕۆ پارچەیەكی كوردس������تان ئازادە، هیوا و ئاواتم ئەوەیە 
گش������ت پارچەكانی دیك������ەش ئازاد بب������ن و میللەتی كورد یەك 
بگرێتەوە و بە ئاش������تی و ئازادی لەس������ەر خاك������ی خۆی بژیت، 
هەروەها یەك زمانیشمان هەبێت،وەك هونەرمەندیش هیوا و ئاواتم 
ئەوەیە لە كوردس������تانی ئ������ازاد درێژە ب������ە كاری هونەری بدەم و 
نەورۆزی ئەم ساڵ لەگەڵ خوشك و براكانم لێرە بە ئازادی بەسەر 

بەرم و بەدەنگ و هونەری خۆم خزمەت بە گەلەكەم بكەم.

دیمانە/ خەلیل بلەیی
Xalil2001@yahoo.com

هونەرمەند سامان عومەر بۆ گوڵان: 

ئێمەی هونەرمەندیش دەبێ 
باڵێكی چالاك بین بۆ پێشخستنی 
شاری كەركوك بۆ ئەوەی بڵێین 
كەركوك شارێكی كوردستانییە

 هونەرمەندی دەنگخۆش سامان عومەر دوای 
تێپەڕبوونی دوو س������اڵ لەسەر بڵاوكردنەوەی دوایین 
بەرهەم������ی خۆی ) من وەك تۆ نیم( ئێس������تا خۆی 
ئامادە دەكات بۆ بڵاوكردنەوەی بەرهەمێكی نوێ، لە 
هەمان كاتدا لەم ماوەیە چەندین ئاهەنگی لە دەرەوەی 
كوردستان ساز كرد، لە دەرفەتێكدا هونەرمەند سامان 
عومەرمان رووبەرووی چەند پرسیارێك كردەوە و بەم 

شێوەیە وەڵامی داینەوە.

* با لە ئاهەنگەكانی س������ەری ساڵەوە دەست پێبكەین، هۆی چی 
بوو جیا لە زۆربەی هونەرمەندان لە شاری كەركوك ئاهەنگی سەری 

ساڵت ئەنجامدا؟
- من بەر لەوەی هەر كارێك بكەم پێش������تر بەرنامەی بۆ دادەنێم بۆ 
ئەوەی بزانم چی دەكەم، ئێمەی هونەرمەندان كەم تەرخەمین دەربارەی 
مەس������ەلەی كەركوك و زۆر تا كەم س������ۆزێكمان نییە بۆ ئەو ش������ارە، 
ئێس������تا شەڕ و ناكۆكی ناوچەكە لەس������ەر كەركوكە و مەرج نییە ئێمە 
كەركوك تەنیا بەسیاسەتمەداران چارەسەر بكەین، ئەی هونەرمەندانی 
ك������ورد كاری������ان چییە، ئێمە ئەو هەموو ه������اوارە دەكەین، كوا پڕۆژە و 
فیس������تیڤاڵ و كارو چالاكییەكانمان، ئێمەش دەبێ باڵێكی چالاك بین 
بۆ پێشخستنی شاری كەركوك بۆ ئەوەی بڵێین بەڵی كەركوك شارێكی 
كوردس������تانییە، هەروەها لە رووی نەتەوەییشەوە ئیلتزامێكی ئەخلاقییە 
بەرامبەر بە وڵات و ئەمە مافێكی خۆمە ئەمەش پاڵنەرێكی سەرەكی 
بوو بۆ س������از كردنی ئەو ئاهەنگە، هەروەها پێشتر بەڵێنم بە هەوادار و 
گوێگران������ی خۆم دابوو كە لە كەركوك ئاهەنگێك س������از بكەم، من بۆ 
ئاهەنگی سەری ساڵ لە زۆر شوێن بانگهێشت كرا بووم بۆ ئاهەنگی 
س������ەری س������اڵ لە هۆتێلی چوارچرا و ش������یراتۆن و خانزاد لە هەولێر 
و چەند ش������وێنێكی شاری س������لێمانی، بەڵام دواجار بڕیارمدا من لە 
ئاهەنگی شاری كەركوك بەش������داری بكەم و بە دیداری جەماوەرەكەم 

شاد بم.

* كێ هاوكاری كردی لە سەركەوتنی ئاهەنگەكە؟
- بەڕاستی زۆر هاوكاری كرام لە لایەن هەموو بەرپرسەكانی شاری 
كەرك������وك، رەنگە لە لایەنی تەكنیك������ی و دەنگەوە زۆر باش نەبووبێت 
یاخود بەدڵمان نەبووبێت، بەش������ێوەیەكی گشتی لە رووی جەماوەرییەوە 
زۆر سەركەوتوو بوو بە جۆرێك ئێمە خۆمان پێشبینی ئەو پێشوازییەی 
جەماوەر و ئەو س������ەركەوتنەمان نەدەكرد، بەڵام لە ئامانجی سەرەكیمان 
كە دڵخۆش كردنی جەماوەری كەركوكە زۆر سەركەوتوو بووین و دڵمان 

ئاسوودە بوو.
* ئەوەی سەیری كارە هونەرییەكانی سامان عومەر بكات تێبینی 
ئەوە دەكات كە گۆرانی و س������روودی بە ش������ێوەزاری كرمانجی كەمە، 

ئەمە بۆچی دەگەڕێتەوە؟
- بڕواتان هەبێت هیچ هۆكارێك لە پش������تەوەی ئەمەوە نییە، تەنیا 
ئیحساس������ە رەنگە من ئیحساس������م بۆ ئەم كارە نەبێت، ئیحس������اس بەو 
مانایەی من تا ئێس������تا ئاوازێكی لەو جۆرەم نەدۆزیوەتەوە كە لەگەڵ 
مندا بگونجێت، مەرج نییە من لاسایی بكەمەوە و مادام ئەوانەی پێش 
من گۆرانییان بە زاراوەی كرمانجی گوتووە پێویستە منیش بیڵێم، هەر 
كاتێك میلۆدی و ئاواز و تێكس������تێكی جوان هاتە بەر دەس������تم و زانیم 
لەگەڵمدا دەگونجێ بۆ نایڵێم و رەنگە لەم سیدییە نوێیەشمدا كارێكی 

لەو جۆرە هەبێت.
*كەواتە تۆ تێكەڵ كردنی زاراوە كوردییەكان چۆن دەبینی؟

پێویستە شەڕی دژە 
كۆپی هەر بەردەوام بی تا 
هونەرمەندانی كورد 
دەگەنە ئامانجی خۆیان

كار كردن هەر ئەوە نییە تۆ 
لەسەر شاشە دەركەوی و 
كلیپێك تۆمار بكەی، 
بەڵكو پێویستە رووبەرووی 
جەماوەرەكەشت بیتەوە

- یەكێك لە كارە گرنگەكان ئەوەیە كە پێویس������تە ئێمە س������تایلێكی 
زمان������ی تایبەت بە خۆم������ان هەبێت، رەنگە ئێم������ە بتوانین لە رێگای 
مۆسیقاوە ئەم كارە بكەین، ئەدیب و نووسەران لە رێگای خامەكانیانەوە 
و هەر كەس������ێك لە شوێنی خۆی، بە گشتی پێموایە ئەم تێكەڵ كردنە 
كارێكی زۆر باشەو یەكبوونەوەی زمانە بۆ ئەوەی لەسەر ئاستی هەموو 

كارەكان شێواز و ستایلێكی جوانی كوردییان بۆ دابنێین.
* ئایا شیعرە كلاسیكییەكان بۆ ئێستا دەشێن بكرێن بە گۆرانی؟

- مەسەلەی شیعر ریتمە، كاتێكی سەیری شیعرێك دەكەم ریتمەكەی 
دەخوێنمەوە بۆ ئەوەی بزانم ئایا بۆ من باش������ە، من ش������یعری مەحوی 
و مامۆس������تا گۆران و مامۆستا دیلانم هێناوە و كردوومە بە گۆرانی 
كە چەندین س������اڵ بەر لە ئێستا گوتوویانە، ریتم و شیعر و ئاواز حوكم 
لەس������ەر ئەوە دەدەن گۆرانیبێژ چ ئاوازێك یان ش������یعرێك لە گۆرانیدا 

بەكاربهێنێت.
* لە كوردس������تان ش������اعیرانی گۆرانی بە بەراورد لەگەڵ وڵاتانی 

رۆژهەڵاتی زۆر كەمە، بوونی شاعیرانی گۆرانی تا چەند گرنگە؟
- ئێم������ە هەمیش������ە گوتوومانە كاتێك دەس������ت بۆ ش������اعیرێك درێژ 
دەكەی پێویس������تە ئەوەندە كەش������كۆڵێكی ش������یعری جوانی پێ بێت بۆ 
هونەری كوردی كە دانەمینێی، بێگومان ئەمە یەكێكە لە گرفتەكانی 
ئێمە، چونكە ژمارەی ش������اعیرانی گۆران������ی زۆر كەمە لەنێو ئێمەی 
كورددا،بەڵام لەگەڵ ئەوەش������دا كەم تا زۆر خەریكە ش������اعیرانی باش 
دەردەك������ەون كە قەڵەمەكەیان تەنیا بۆ كاری گۆرانی ئامادە دەكات كە 

جێگای خۆشحاڵییە بۆ ئێمە.
* ئای������ا تەكنی������ك و تازەگەڕی دەتوانن داهێنان و ش������تی نوێ لە 

هونەردا دروست بكەن؟
- هونەر لە هەموو دونیادا رۆژ دوای رۆژ لە پێش������كەوتندایە، من 
پێموایە پێشكەوتن لەوەدایە تۆ لەگەڵ پێشكەوتنەكانی سەردەمدا هەنگاو 
بنێی، بەڵام ناكرێ تۆ حوكم لەسەر كارەكەی خۆت بدەی و پێت وابێت 

مادام تۆ ئەو كارەت كردووە ئیدی بڵێی ئەم كارە سەركەوتووە.
* هون������ەری گۆرانی كوردی بەردەوام������ە، بەڵام پێت وا نییە ئەمە 

لەسەر حیسابی رەسەنایەتی نەبووە؟
- نەخێ������ر بە بڕوای من لەبەر ئەوەی رەس������ەنایەتی پێویس������تی بە 
هەڵوەستەیەكە، دەكرێ باسی فۆلكلۆر و ئەو كارانەی بكەین كە كاریان 
لەس������ەر دەكەین، هەموو میللەتان فۆلكلۆریان هەیە و ش������انازیی پێوە 
دەكەن، كاتێك كاری نوێ و سیس������تەمی تازە دێتە پێشەوە و هونەرمەند 
و س������تایلی نوێ دێنە ئاراوە، لە هەموو جیهان ئەمە هەیە و كوردیش 

لێی بێبەش نەبووە.
* خوێندن و بە ئەكادیمی بوون بۆ هونەرمەند تا چەند گرنگە؟

- ب������ەڕای من یەكێك لە كارە پێویس������تەكان ئەوەی مرۆڤ بتوانێت 
بخوێنێت، خوێندنیش بەو مانایە نا كە پێویس������تە هونەرمەند ژەنیارێكی 
باش یان خوێنەرێكی باش بی بۆ مۆس������یقا، بەڵام دەبێ ش������ارەزایەكی 
باشی هەبێت، بێگومان كاریگەرییەكی زۆری لەسەر هونەرمەند هەیە 
ك������ە خۆی بۆ خۆی بتوانێت چۆن میلۆدیی������ەكان هەڵبژێرێت و تۆن و 
ئیقاعەكان بناس������ێت و هەست بە لێپرسینەوەیەكی زیاتر دەكات و لە چ 
شوێنێك پێویستە جێگۆڕكی بكات لە ئاواز و زۆر بە وردی هەست بەوە 

دەكات، خوێندنەوە بۆ مۆسیقا یەكێكە لە كارە زەروورەكان.
* ئەگەر پێداچوونەوەیەكی وردی خۆت بكەیت، ئێستا خۆت لە چ 

قۆناغێكی هونەریدا دەبینییەوە؟
- بێ موجامەلە من هەمیشە كار دەكەم، كاتێك سیدییەك دەردەكەم 
دوای بڵاوبوونەوەی هەست بە كەموكوڕییەكانی دەكەم، لەبەر ئەوە من 
تا ئێستا لە شوێنێك نەوەس������تاوم بڵێم ئەوەندە كاری جوانم بۆ وڵاتەكەم 
كردووە و ئیتر پێویس������ت ب������ە كاری دیكە ناكات، زۆر ج������ار بیر لەوە 

دەكەمەوە دەڵێم دەترس������م تا ئەو ساتەش كارێكی وام نەكردووە بۆ دواجار 
ناوم لە لاپەڕەیەكی مێژوودا بنووسرێ، بەراستی زۆر لەوە دەترسێم.

* باش������ە پێت وایە ش������وێنی خ������ۆت لەنێ������و هونەرمەندانی كورددا 
كردۆتەوە؟

- تا ئێستا، نەخێر.
* ماوەی������ەك بەڕێوەب������ەری كۆمپانیای چوارچرا بووی لە ش������اری 
س������لێمانی ئەو كارە چ كارتێكردنێكی هەبوو لەسەر ئاستی هونەری تۆ 

بەتایبەتی بۆ ئەو كات؟
- من تا ئێستاش لەگەڵ كۆمپانیای چوارچرام هاوكارم و كاریشیان 
لەگەڵ������دا دەكەم، ئ������ەو كات كۆمپانیای چوارچ������را كاری زۆر بوو لە 
بڵاوكردنەوەی بەرهەمی هونەرمەندان، من ئەمە بە بەشێك لە خزمەتی 
خۆم دەزانم كە توانیبێتم نزیكەی 40 بەرهەمی هونەرمەندان لە رێگای 
من������ەوە لە كۆمپانیای چوارچرا بڵاوبكرێن������ەوە، منیش كەمتەرخەمیم 
نەكردووە لە كاری خۆم و بە كارێكی زۆر باش������م داناوە، وەك گوتم تا 

ئێستاش بەردەوامم لەگەڵیان.
* ماوەیەك������ە هونەرمەندانی كورد لە ش������ەڕێكی قورس������دان دژی 

دیاردەی كۆپی كردن، پێت وایە تاكەی بەرگەی ئەم شەڕە دەگرن؟
-پێویستە ئەو شەڕە هەر بەردەوام بی تا هونەرمەندانی كورد دەگەنە 
ئامانج������ی خۆیان، م������ن داوا لە خەڵكی كوردس������تان دەكەم كە بە پیر 
بانگ������ەوازی بەردەوامی هونەرمەندانەوە بێ������ن و خۆیان لەم دیاردەیە بە 

دوور بگرن.
* ئەو ئاهەنگانەی لە دەرەوەی وڵات سازت كردن، چ ئیزافەیەكیان 

هەبووە لەسەر كاروانی هونەری سامان عومەر؟
- كار كردن هەر ئەوە نییە تۆ لەسەر شاشە دەركەوی و كلیپێك تۆمار 
بكەی، بەڵكو پێویستە رووبەرووی جەماوەرەكەشت بیتەوە، بێگومان ئەو 
ئاهەنگ و كۆنسێرتانەی لە دەرەوەی وڵات سازم كردن بوو بە هۆكارێك 
بۆ ئەوەی لە نزیكەوە جەماوەرەكەم ببینم و پێیان ئاش������نا بم، و كارەكان 
سەركەوتوو بوون، ئیزافەی ئەو كۆنسێرتانە ئەوە بوو كە رەنگە كارەكانی 
منیان قورس������تر كردووە، چونكە كە رووب������ەرووی جەماوەر دەبیتەوە ئەو 
كاتە دەزانی خۆشەویس������تی و هەس������تت بەرامبەر بە جەماوەر چییە و 
بە پێچەوانەش������ەوە، بۆیە بەردەوام دەبم ل������ەم ئاهەنگانە هەرچەندە ئەو 
ئاهەنگانە كاتێكی زۆریان لێكردم و بوونە هۆی دواكەوتنی بەرهەمی 

نوێم، هەرچەندە خۆم پەلە ناكەم لە بڵاوكردنەوەی بەرهەمی نوێ .
* ئەی چ جیاوازییەكی هەیە لەگەڵ ئەو ئاهەنگانەی لە كوردستان 

سازت كردوون؟
-خۆش������بەختانە جەماوەرەكەم لە هەر كوێیەك بووبن یان لە كوردستان 
هەمان پێشوازییان لە كارەكانی من كردووە و لە رووی پێشوازییەوە هیچ 

جیاوازییەك بەدی ناكەم.
* ئایا هیچ لە گۆرانییەكانت دەربڕی واقعی ژیان یان بەسەرهاتی 

تۆ بوون؟
- من هەر ئەوە دەڵێم كە راستگۆییە بۆ كارەكانم.

* زۆر لە گۆرانییەكانت غەریبین یاخود خێرا نین، ئایا لە بەرهەمی 
داهاتووت لەس������ەر هەمان رێچكە بەردەوام دەبیت یان گۆرانی خێراشی 

تێدایە؟
- لە س������یدی پێشوومدا هەندێك گۆرانی خێرای تێدا بوو، بێگومان 

لەم بەرهەمەی داهاتووشمدا گۆرانی خێرا دەبێت.
*وەك مرۆڤێك چۆن خۆت پێناسە دەكەی؟
- وەك هەر مرۆڤێكی ئاسایی ئەو وڵاتەم.

* بەچی دڵتەنگ و دڵخۆش دەبی؟
-هەمیش������ە ئەو كار و هەستانە بۆ كات و زەمەن دەگەڕێتەوە واتە بە 

گوێرەی كات.

دڵخۆشی و دڵتەنگی
 من بۆ كات و زەمەن 

دەگەڕێتەوە

مەرج نییە من لاسایی 
بكەمەوە و مادام ئەوانەی 

پێش من گۆرانییان بە 
زاراوەی كرمانجی گوتووە 

پێویستە منیش بیڵێم


